
ԱՄՓՈՓԱԹԵՐԹ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԱՊՐԻԼԻ 30-Ի N718-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. Աշխատանքի և սոցիալական հարցերի նախարարություն  
	14.02.2022թ.

	
	N 040/9209-2022

	Առաջարկություններ և դիտողություններ չունի:
	Ընդունվել է:

	2. Առողջապահության նախարարություն

	13.02.2022թ.

	
	N 020/9027-2022

	1. Նախագծի Հավելվածի ՀՀ առողջապահական և աշխատանքի տեսչական մարմնի կողմից բժշկական կազմակերպություններում բժշկական նշանակության արտադրատեսակների մաքրմանը, ախտահանմանը, նախամանրէազերծմանը և մանրէազերծմանը ներկայացվող պահանջների կատարման նկատմամբ իրականացվող ստուգումների հարցաշարի (այսուհետ՝ Հարցաշար) 2.3 տողում «միջոցառումներ» բառից հետո լրացնել «(բուժանձնակազմի կրթում, վարակի հսկողության կազմակերպում, կլինիկա-համաճարակաբանական խորհրդատվություն, բժշկական թափոնների գործածության նկատմամբ հսկողություն):» բառերը,
	Ընդունվել է: 
Կատարվել է համապատասխան փոփոխություն:


	2. Հարցաշարի 6.2 տողում հանել «՝ այդ նպատակի համար նախատեսված բնական կամ արհեստական ներհոս-արտաձիգ օդափոխությամբ հատուկ սենքում» բառերը, քանի որ այն վերաբերում է ոչ թե ախտահանիչ միջոցի աշխատանքային լուծույթի պատրաստմանը, այլ՝ ախտահանման գործընթացի ժամանակ ներհոս-արտաձիգ օդափոխությամբ ապահովմանը,
	Ընդունվել է: 
Կատարվել է համապատասխան փոփոխություն:


	3. Հարցաշարի 37.5 տողում «մանրէազերծող սարքից» բառերից առաջ լրացնել «գոլորշային» բառը,
	Չի ընդունվել:
Նախագծի հարցաշարի 37-րդ կետում արդեն իսկ նշված է «գոլորշային» բառը, իսկ ենթակետերը վերաբերվում եմ գոլորշային եղանակին։

	4. Հարցաշարի 38.4 տողում «մանրէազերծ սեղանի վրա» բառերից առաջ լրացնել «առանց փաթեթավորման մանրէազերծման տուփում մանրէազերծված բժշկական արտադրատեսակները՝» բառերը,
	Ընդունվել է: 
Կատարվել է համապատասխան փոփոխություն:


	5. Հարցաշարի 72-րդ տողում «պայմանական ախտածին մանրէների հայտնաբերման վերաբերյալ» բառերից հետո լրացնել «, հայտնի պատճառագիտական գործոնի (ախտածնի) դեպքում արտաքին միջավայրի հետազոտությունները կարելի է իրականացնել միայն վերջինիս վերաբերյալ» բառերը:
	Չի ընդունվել:
Չնայած այն հանգամանքին, որ նորմում նշված է, սակայն համաճարակաբանական տեսանկյունից պլանային հետազոտությունների ժամանակ անհրաժեշտ է իրականացնել նշված ողջ ծավալով։

	3. Էկոնոմիկայի նախարարություն

	21.02.2022թ.

	
	N 033/10600-2022

	Առաջարկվում է նախագծում նախատեսել ուժի մեջ մտնելու վերաբերյալ դրույթ՝ հաշվի առնելով «Նորմատիվ իրավական ակտերի մասին» օրենքի 23-րդ հոդվածի դրույթները:
	Ընդունվել է: 
Կատարվել է համապատասխան փոփոխություն:


	4. Ֆինանսների նախարարություն

	17.02.2022թ.

	
	N 034/10183-2022

	Դիտողություններ և առաջարկություններ չունի: 
	Ընդունվել է: 

	5. Արդարադատության նախարարություն

	16.03.2022թ.

	
	N 035/15950-2022

	1. «Հայաստանի Հանրապետության կառավարության 2020 թվականի ապրիլի 30-ի N 718-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 1-ին ենթակետով սահմանվող կարգավորումն առաջարկում ենք նախատեսել որպես 1-ին կետի շարունակություն՝ նկատի ունենալով, որ բացակայում է ենթակետի բաժանելու անհրաժեշտությունը:
	Ընդունվել է: 
Կատարվել է համապատասխան փոփոխություն։


	2. Նախագծի 1-ին կետի 1-ին ենթակետով հաստատվող հավելվածի (այսուհետ՝ Հավելված) վերևի աջ անկյունում «Հավելված» բառից հետո անհրաժեշտ է նշել Նախագծի վավերապայմանները՝ հիմք ընդունելով «Նորմատիվ իրավական ակտերի մասին» օրենքի (այսուհետ՝ Օրենք) 11-րդ հոդվածի դրույթները:
	Ընդունվել է: 
Կատարվել է համապատասխան փոփոխություն։


	3. Հավելվածի հարցաշարի 1-ին կետի «Հղում նորմատիվ իրավական ակտին» սյունակում անհրաժեշտ է ապահովել Օրենքի 21-րդ հոդվածի 5-րդ մասի պահանջը, համաձայն որի՝ նորմատիվ իրավական ակտում տարեթիվը և ամսաթիվը գրվում են թվերով, իսկ ամիսը` տառերով: «Թվական» բառը և դրա հոլովաձևերը գրվում են ամբողջությամբ:
Սույն դիտողությունը վերաբերում է նաև Հավելվածի հարցաշաի մյուս կետերում առկա համանման կարգավորումներին:
	Ընդունվել է: 
Կատարվել է համապատասխան փոփոխություն։


	4. Հավելվածի հարցաշարի 2-րդ կետով նախատեսված են ընդհանուր դրույթներ պատասխանատուի կողմից բժշկական կազմակերպության ղեկավարի հաստատմանը ներկայացվող գործողությունների պլանի վերաբերյալ: Դրանից հետո արդեն շարադրված են վերոնշյալ պլանը ներառող գործողություններ, որոնք, ըստ էության, նախորդ կետի շարունակությունն են: Հետևաբար, դրանք առաջարկում ենք նախատեսել 2-րդ կետի ենթակետերի տեսքով:
Սույն դիտողությունը վերաբերում է նաև Հավելվածի հարցաշարի մյուս կետերում առկա համանման կարգավորումներին:
	Չի ընդունվել: 
[bookmark: _GoBack]Գործողություններն ենթակետերի տեսքով չեն թվարկվում, քանի որ ունեն առանձնացված կշիռներ:

	5. Հավելվածի հարցաշարից հետո առկա է ծանոթագրությունների տեքստ, որը, սակայն, համարակալված չէ:
Այս առումով, առաջարկում ենք հիշյալ տեքստը համարակալել՝ հիմք ընդունելով Օրենքի 21-րդ հոդվածի 1-ին մասի դրույթները, այն է՝ նորմատիվ իրավական ակտում բացատրությունների կամ ծանոթագրությունների տեքստը տրվում է առանձին հոդվածների, մասերի, կետերի, ենթակետերի կամ պարբերությունների տեսքով:
	Չի ընդունվել: 
«Նորմատիվ իրավական ակտերի մասին» ՀՀ օրենքի 21-րդ հոդվածի 1-ին մասը տվյալ կոնտեքստում կիրառելի չէ, քանի որ մատնանշված մասը վերաբերում է հավելվածում ներառվող ստուգաթերթին, որը ներկակայացված չէ առանձին հոդվածների, մասերի, կետերի, ենթակետերի կամ պարբերությունների տեսքով:

	6. Հավելվածի վերջում անհրաժեշտ է նշել հիշատակված նորմատիվ իրավական ակտի կրճատ անվանումը՝ հիմք ընդունելով Օրենքի 17-րդ հոդվածի 8-րդ մասի դրույթները, այն է՝ հղում կատարելիս նորմատիվ իրավական ակտի լրիվ անվանումը հիշատակվում է նորմատիվ իրավական ակտում փոփոխություններ կամ լրացումներ նախատեսող կամ նորմատիվ իրավական ակտի գործողությունը դադարեցնող ակտում: Մյուս դեպքերում նորմատիվ իրավական այլ ակտի հղումներ կատարելիս կարող է նշվել իրավական ակտի կրճատ անվանումը:
	Ընդունվել է: 
Կատարվել է համապատասխան փոփոխություն։




